
Naalakkersuisut pilersaarutaat aamma pensionisialinnut inummut ilanngaammik 

qaffaanermi aningaasaqarnikkut kingunissat pillugit § 37 naapertorlugu 
apeqqutip nr. 2019-275-ip akineqarnera. 

Asasara Pele Broberg 

Qujanaq apeqqutinnut. 

1. Qanoq Naalakkersuisut utoqqalinersialinnut aamma siusinaartumik 
sulisinnaajunnaarnersiutilinnut inummut ilaangaatip qaffanniarlugu 
pilersaaruteqarpat? 

Naamik, utoqqalinersialinnut siusinaartumillu pensionisialinnut immikkut ittumik inummut 

ilanngaat qaffanniarlugu Naalakkersuisut pilersaaruteqanngillat. Kisianni 
utoqqalinersialinnut pensionisiaqarnermi ilanngaatip annertusineqarnissaa pillugu 
siunnersuut Naalakkersuisut ukiakkut ataatsimiinnissami aggersumi 
saqqummiunniarpaat. 

2. Utoqqalinersialimmut aamma siusinaartumik 
sulisinnaajunnaarnersiutisialimmut inummut ilanngaatip 72.000,- kr.-ninut 
qaffanneratigut qanoq tamanna nunatta karsianut koruuninngorlugu 
aamma øørinngorlugu sunniuteqassava? 

Inummut ilanngaatip 48.000 kr.-imiit 78.000 kr.-inut qaffanneqarnerani 
aningaasartuutaanerusussat Aningaasaqarnerm ut Naalakkersusioqarfiup 
naatsorsorsimavai ukiumut 54.148.800 kr.-iussasut. Siusinaartumik pensionisialinnut 

inummut ilanngaatip 48.000 kr.-iniit 72.000 kr.-inut qaffanneqarnerani ilanngaatissat 
ilanngaatigereerlugit aningaasartuutaanerusussat ukiumut 33.143.520 kr.-iussaput. 
Matuma kingorna ukiumut aningaasartuutaanerusussat 87.292.320 kr.-iussapput. 

3. Utoqqalinersiaqartut kisimiittut tunngaviusumillu 59.900 kr.-ninik 
pisartagallit kiisalu utoqqalinersinermi saniatigut tapit ilanngu"ugit 74.300 
kr. ukiumut pissarsisartut qassiuppat? 

Aningaasaqarnermut Naalakkersuisoqarfik malillugu utoqqalinersiallit kisermaat 

tamakkiisumik toqqammaviusumik aningaasartanik aamma utoqqalinersianut tapinik 

pisartut ukiumut 1.300 missaaniittarput. 

4. Utoqqalinersiaqartut aappariit tunngaviusumik tamakkiisumik 59.900 kr.­
ninik pissarsisartut kiisalu utoqqalinersinermi saniatigut tapit ilanngullugit 
41.300 kr. ukiumut pissarsisartut qassiuppat? 

Aningaasaqarnermut Naalakkersuisoqarfik malillugu utoqqalinersiallit aappallit 

tamakkiisumik toqqammaviusumik aningaasartanik aamma utoqqalinersianut tapinik 

pisartut ukiumuf250 missaaniittarput. 

